
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅՈՒՆ
Ո Ր Ո Շ ՈՒ Մ

————————— 2021 թվականի N —— Լ


ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2021 ԹՎԱԿԱՆԻ ՓԵՏՐՎԱՐԻ 18-Ի N 218-Լ ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ

Ղեկավարվելով «Նորմատիվ իրավական ակտերի մասին» օրենքի 34-րդ հոդվածով` Հայաստանի Հանրապետության կառավարությունը որոշում է.
1. Հայաստանի Հանրապետության կառավարության 2021 թվականի փետրվարի 18-ի «Արցախի Հանրապետությունում հաշվառված կամ փաստացի բնակված քաղաքացիներին 4 ամիս ժամկետով ամսական դրամական օգնություն տրամադրելու կարգը հաստատելու մասին» N 218-Լ որոշման հավելվածի՝
1) 18-րդ կետը «ներկայացված դիմումով» բառերից հետո լրացնել «կամ մինչև 2021 թվականի սեպտեմբերի 15-ը նախարարության տրամադրած տվյալների հիման վրա (հիմք ընդունելով այդ անձի համար սահմանված կարգով ներկայացված և մերժված վերջին դիմումը),» բառերով. 
2) 23-րդ կետից հետո լրացնել հետևյալ բովանդակությամբ 23.1-ին կետով.
«23.1. Սույն կարգի  23-րդ կետի համաձայն՝ մինչև 2021 թվականի հուլիսի 5-ը բանկի կողմից վերադարձված դրամական օգնության գումարները ծառայությունը կրկին վճարման է ուղարկում մինչև 2021 թվականի սեպտեմբերի 1-ը՝ վճարման ցուցակները ձևավորելով բանկի տրամադրած՝ շահառուների (անչափահաս երեխայի դեպքում՝ նաև ծնողի կամ խնամակալի) տվյալների հիման վրա։».
3) 25-րդ կետում «օգոստոսի 1-ը» բառերը փոխարինել «նոյեմբերի 1-ը»,  «օգոստոսի 15-ը» բառերը՝ «նոյեմբերի 5-ը», «հոկտեմբերի 1-ը» բառերը՝ «դեկտեմբերի 15-ը» և «հոկտեմբերի 15-ը» բառերը՝ «դեկտեմբերի 20-ը» բառերով.
4)   26-րդ կետը շարադրել հետևյալ բովանդակությամբ.
«26. Եթե նախարարության կողմից վճարվող աջակցության գումարը մինչև 2021 թվականի  նոյեմբերի 1-ը չի վճարվում (չի փոխանցվում շահառուի կամ երեխայի օրինական ներկայացուցչի բանկային հաշվին կամ նրանց չի վճարվում կանխիկ եղանակով՝ Հայփոստի կամ Արցախփոստի միջոցով), վճարող կազմակերպությունները չվճարված դրամական օգնության գումարները մինչև 2021 թվականի նոյեմբերի 15-ը վերադարձնում են նախարարություն, իսկ նախարարությունը մինչև 2021 թվականի նոյեմբերի 20-ը վերադարձնում է Հայաստանի Հանրապետության պետական բյուջե՝ գումարի չափի մասին տեղեկացնելով ծառայությանը։ Սույն կարգի 27-րդ կետի 2-րդ ենթակետում նշված դեպքում, եթե մինչև 2021 թվականի  դեկտեմբերի 15-ը դրամական օգնությունը չի վճարվում, ապա չվճարված դրամական օգնության գումարները մինչև 2021 թվականի  դեկտեմբերի 20-ը վճարող կազմակերպությունները վերադարձնում են նախարարություն, իսկ նախարարությունը մինչև 2021 թվականի  դեկտեմբերի 25-ը վերադարձնում է Հայաստանի Հանրապետության պետական բյուջե՝ գումարի չափի մասին տեղեկացնելով ծառայությանը։»:
5) 27-րդ կետում «օգոստոսի» բառերը փոխարինել «նոյեմբերի» բառերով, իսկ «սեպտեմբերի» բառը փոխարինել «դեկտեմբերի» բառով.
6) 28-րդ կետից հետո լրացնել հետևյալ բովանդակությամբ 29-րդ կետով.
«29. Սույն կարգի 27-րդ և 28-րդ կետերի գործողությունը տարածվում է նաև այն դեպքերի վրա, երբ շահառուն (երեխայի օրինական ներկայացուցիչը) կենսաթոշակառու է և դատարանի վճռով ճանաչվել է անհայտ բացակայող՝ անհայտ բացակայող ճանաչելու մասին դատարանի վճիռը մինչև 2021 թվականի  դեկտեմբերի 1-ը նախարարություն ներկայացնելու դեպքում։»։
2. Սույն որոշումն ուժի մեջ է մտնում հրապարակմանը հաջորդող օրվանից:


ՏԵՂԵԿԱՆՔ-ՀԻՄՆԱՎՈՐՈՒՄ
«Հայաստանի Հանրապետության կառավարության 2021 թվականի փետրվարի 18-ի N 218-Լ որոշման մեջ փոփոխություններ և լրացումներ կատարելու մասին» Կառավարության որոշման նախագծի ընդունման վերաբերյալ 

1. Իրավական ակտի ընդունման անհրաժեշտությունը 
Ներկայացվող նախագծի նպատակը Հայաստանի Հանրապետության կառավարության 2021 թվականի փետրվարի 18-ի N 218-Լ որոշմամբ  հաստատված՝ Արցախի Հանրապետությունում հաշվառված կամ փաստացի բնակված քաղաքացիներին 4 ամիս ժամկետով ամսական դրամական օգնություն տրամադրելու կարգով սահմանված՝ դրամական օգնություն տրամադրելու ժամկետների հստակեցումն է, ինչպես նաև անհայտ բացակայող ճանաչված, Արցախի կենսաթոշակառու հանդիսացող միջոցառման շահառու հանդիսացող անձանց նշանակված դրամական օգնության վճարումը: 
1.1. Կարգավորման հարաբերությունների ներկա վիճակը և առկա խնդիրները
ՀՀ կառավարության 2021 թվականի փետրվարի 18-ի N 218-Լ որոշմամբ հաստատված է Արցախի Հանրապետությունում հաշվառված կամ փաստացի բնակված քաղաքացիներին 4 ամիս ժամկետով ամսական դրամական օգնություն տրամադրելու կարգը (այսուհետ՝ կարգ)։
Կարգի 23-րդ կետի համաձայն՝ եթե մինչև 2021 թվականի հունիսի 30-ը շահառուն (անչափահաս երեխայի դեպքում՝ ծնողը կամ խնամակալը) բանկին չի ներկայացնում դրամական օգնության գումարն ստանալու պահանջ, ապա գումարը մինչև 2021 թվականի հուլիսի 5-ը բանկի կողմից վերադարձվում է Հայաստանի Հանրապետության պետական բյուջե՝ ծառայությանը տրամադրելով այն շահառուների (անչափահաս երեխայի դեպքում՝ նաև ծնողի կամ խնամակալի) տվյալներն ում չի վճարվել դրամական օգնության գումարը և ամիսները, որոնց համար բանկին փոխանցված դրամական օգնության գումարը չի վճարվել շահառուին (անչափահաս երեխայի դեպքում՝ ծնողին կամ խնամակալին): Սույն որոշման 5-րդ կետով նախատեսված դեպքում գումարները վերադարձնելու հետ կապված իրավահարաբերությունները կարգավորվում են այդ կետով սահմանված կարգով կնքված պայմանագրերի շրջանակներում:
Խնդրո առարկա միջոցառման շրջանակներում դրամական օգնության վճարման ժամկետները սահմանված են նաև կարգի 25-րդ կետով։ Ընդ որում, այդ ժամկետները տարբերվում են 23-րդ կետով սահմանված ժամկետներից։ 
Ըստ այդմ, անհրաժեշտ է հստակեցնել նշված ժամկետները։
Բացի այդ, հարկ է նակատի ունենալ, որ քննարկվող միջոցառման շահառու են հանդիսանում նաև Հայաստանի Հանրապետության կառավարության 2020 թվականի նոյեմբերի 21-ի N 1820-Լ կամ Հայաստանի Հանրապետության կառավարության 2020 թվականի դեկտեմբերի 10-ի N 2021-Լ որոշումներով հաստատված միջոցառումների այն շահառուները, որոնք հանդիսացել են մինչև 2020 թվականի սեպտեմբերի 27-ը առնվազն վերջին 3 ամիսը փաստացի բնակված քաղաքացիներ (այսուհետ՝ փաստացի բնակված քաղաքացիներ), որոնց տվյալները գործող կարգերի համաձայն՝ Արցախի Հանրապետության տարածքային կառավարման նախարարությունից պետք է ներկայացվեն մինչև 2021 թվականի մայիսի 1-ը։ Նշված ժամկետի հետ է փոխկապակցված նաև աջակցության վճարմանն առնչվող որոշակի ժամկետներ։
Հաշվի առնելով այն հանգամանքը, որ Արցախի Հանրապետության տարածքային կառավարման նախարարության հաղորդման համաձայն՝ խնդրո փաստացի բնակված քաղաքացիների ամբողջական ցուցակը մինչև 2021 թվականի մայիսի 1-ը չի ներկայացվել, նախագծով առաջարկվում է երկարաձգել խնդրո առարկա ժամկետները։

1.2. Առկա խնդրի առաջարկվող լուծումը 
Հաշվի առնելով վերը նշվածը՝ առաջարկվում է ընդունել «Հայաստանի Հանրապետության կառավարության 2021 թվականի փետրվարի 18-ի N 218-Լ որոշման մեջ փոփոխություն կատարելու մասին» Կառավարության որոշումը։ 

2. Կարգավորման առարկան 
Ներկայացված նախագծով առաջարկվում է հստակեցնել Կարգի 23-րդ և 25-րդ կետերի անհամապատասխանությունը։
Հաշվի առնելով այն հանգամանքը, որ Արցախի Հանրապետության տարածքային կառավարման նախարարության հաղորդման համաձայն՝ խնդրո առարկա միջոցառումների շահառու հանդիսացող անձանց ամբողջական ցուցակը մինչև 2021 թվականի մայիսի 1-ը չի ներկայացվել (մեկ այլ նախագծով առաջարկվել է այդ ժամկետը սահմանել 2021 թվականի օգոստոսի 1-ը), նախագծով առաջարկվում է երկարաձգել Հայաստանի Հանրապետության կառավարության 2021 թվականի փետրվարի 18-ի N 218-Լ որոշմամբ ամրագրված ժամկետները․ 
1)  Արցախից շահառուների ցուցակները կստացվեն մինչև 2021 թվականի սեպտեմբերի 15-ը (մայիսի 1-ի փոխարեն), 
2) Ծառայության կողմից վճարման ենթակա դրամական օգնության գումարները կվճարվեն մինչև 2021 թվականի նոյեմբերի 1-ը (օգոստոսի 1-ի փոխարեն), 
3) չվճարված գումարները ՀՀ պետական բյուջե բանկերը կվերադարձնեն մինչև նոյեմբերի 5-ը (օգոստոսի 15-ի փոխարեն),
4) շահառուների մահվան պատճառով չվճարված դրամական օգնության գումարները վճարելու դիմումները կընդունվեն մինչև 2021 թվականի դեկտեմբերի 1-ը (սեպտեմբերի 1-ի փոխարեն) և կվճարվեն մինչև 2021 թվականի դեկտեմբերի 15-ը (հոկտեմբերի 1-ի փոխարեն), 
5) շահառուների մահվան պատճառով չվճարված գումարները ՀՀ պետական բյուջե բանկերը կվերադարձնեն մինչև դեկտեմբերի 20-ը (հոկտեմբերի 15-ի փոխարեն),
6) Արցախի Հանրապետության աշխատանքի, սոցիալական և միգրացիայի հարցերի նախարարության կողմից վճարման ենթակա դրամական օգնության գումարները վճարող կազմակերպությունները (բանկեր, Հայփոստ, Արցախփոստ) կվճարվեն մինչև 2021 թվականի նոյեմբերի 1-ը (օգոստոսի 1-ի փոխարեն),
7)  չվճարված գումարները վճարող կազմակերպությունները (բանկեր, Հայփոստ, Արցախփոստ) նախարարություն կվերադարձնեն մինչև նոյեմբերի 15-ը (օգոստոսի 15-ի փոխարեն), իսկ նախարարությունը ՀՀ պետական բյուջե կվերադարձնի  մինչև նոյեմբերի 15-ը (օգոստոսի 15-ի փոխարեն),
8) շահառուների մահվան պատճառով չվճարված գումարները վճարող կազմակերպությունները (բանկեր, Հայփոստ, Արցախփոստ) կվճարեն մինչև 2021 թվականի դեկտեմբերի 15-ը (հոկտեմբերի 1-ի փոխարեն), նախարարություն կվերադարձնեն մինչև 2021 թվականի դեկտեմբերի 20-ը (հոկտեմբերի 15-ի փոխարեն), իսկ նախարարությունը ՀՀ պետական բյուջե կվերադարձնի  մինչև դեկտեմբերի 25-ը (հոկտեմբերի 25-ի փոխարեն)։
Ներկայացված նախագծով  հնարավորություն է տրվում նաև դատական կարգով անհայտ բացակայող ճանաչված Արցախի կենսաթոշակառու հանդիսացող շահառուներին նշանակված դրամական օգնության գումարը վճարել ընտանիքի այլ անդամի (մահացած շահառուի համար սահմանված կարգով)։
Միջոցառման գծով ՀՀ 2021թ․ պետական բյուջեով հատկացված միջոցների մնացորդը 12.08.2021թ․ դրությամբ կազմում է 405,278.6 հազար դրամ, ինչը կբավարարի շուրջ 5959 շահառուի 1 ամսվա դրամական օգնությունը վճարելու դեպքում։ Արցախի Հանրապետությունից ավելի մեծ թվով շահառուների տվյալներ ստացվելու դեպքում հարկ կլինի հատկացնել  լրացուցիչ միջոցներ։

3. Իրավական ակտի կիրառման դեպքում ակնկալվող արդյունքը 
Նախագիծն ընդունվելու դեպքում կհստակեցվեն Հայաստանի Հանրապետության կառավարության 2021 թվականի փետրվարի 18-ի N 218-Լ որոշմամբ  հաստատված՝ Արցախի Հանրապետությունում հաշվառված կամ փաստացի բնակված քաղաքացիներին 4 ամիս ժամկետով ամսական դրամական օգնություն տրամադրելու կարգով սահմանված՝ դրամական օգնություն տրամադրելու ժամկետները, ինչպես նաև կսահմանվեն դատական կարգով անհայտ բացակայող ճանաչված Արցախի կենսաթոշակառու հանդիսացող շահառուներին նշանակված դրամական օգնության գումարը վճարելու հետ կապված կարգավորումները։

ԿԱՊԸ ՌԱԶՄԱՎԱՐԱԿԱՆ ՓԱՍՏԱԹՂԹԵՐԻ ՀԵՏ.
«ՀԱՅԱՍՏԱՆԻ ՎԵՐԱՓՈԽՄԱՆ ՌԱԶՄԱՎԱՐՈՒԹՅՈՒՆ 2050, ԿԱՌԱՎԱՐՈՒԹՅԱՆ 2021-2026ԹԹ. ԾՐԱԳԻՐ, ՈԼՈՐՏԱՅԻՆ ԵՎ/ԿԱՄ ԱՅԼ ՌԱԶՄԱՎԱՐՈՒԹՅՈՒՆՆԵՐ»

«Հայաստանի Հանրապետության կառավարության 2021 թվականի փետրվարի 18-ի N 218-Լ որոշման մեջ փոփոխություն կատարելու մասին» Կառավարության որոշման նախագիծը չի բխում համապատասխան ռազմավարական փաստաթղթերից։


ՏԵՂԵԿԱՆՔ
«Հայաստանի Հանրապետության կառավարության 2021 թվականի փետրվարի 18-ի N 218-Լ որոշման մեջ փոփոխություններ և լրացումներ կատարելու մասին» Կառավարության որոշման նախագծի ընդունման առնչությամբ այլ իրավական ակտերի ընդունման անհրաժեշտության բացակայության մասին 

«Հայաստանի Հանրապետության կառավարության 2021 թվականի փետրվարի 18-ի N 218-Լ որոշման մեջ փոփոխություն կատարելու մասին» Կառավարության որոշման նախագծի ընդունման դեպքում այլ իրավական ակտերի ընդունման անհրաժեշտություն չկա։

ՏԵՂԵԿԱՆՔ 
«Հայաստանի Հանրապետության կառավարության 2021 թվականի փետրվարի 18-ի N 218-Լ որոշման մեջ փոփոխություններ և լրացումներ կատարելու մասին» Կառավարության որոշման նախագծի ընդունման կապակցությամբ պետական բյուջեում եկամուտների և ծախսերի ավելացման կամ նվազեցման բացակայության մասին

«Հայաստանի Հանրապետության կառավարության 2021 թվականի փետրվարի 18-ի N 218-Լ որոշման մեջ փոփոխություններ և լրացումներ կատարելու մասին» Կառավարության որոշման նախագծի ընդունման կապակցությամբ Հայաստանի Հանրապետության պետական բյուջեի եկամուտները և ծախսերը չեն ավելանա: 

